
Randi Jacobsen

Tað var ikki óvanligt fyrr við 
barnríkum familjum, men 
meira óvanligt er, at ein heil­
ur barnaflokkur megnar at 
koma høgt upp í árini.

Helst er tað føroyskt met, 
at tólv systkin úr Rituvík í 
næstum runda tey 1000 árini 
samanlagt. Tað yngsta er 73 
ár, og tað elsta er 91 ár.

Dagin fara tey og skyld­
fólk teirra at halda leygar­
dagin. Hóast sjálvur dagurin 
ikki verður fyrr enn í juli fyri 
at geva teimum báðum syst­
kjunum, sum búgva í Dan­
mark, høvi til at vera við.

Byrjað verður við guds­
tænastu í Rituvíkar kirkju 
klokkan 12. Prestur verður 
Derhard Jógvansson, sum 
er sonur eitt av systkjunum. 
Bæði deknur, klokkari og 
organistur eru í familjuni.

Aftaná gudstænastuna 
kemur løtan, tá ið nýggi 
rituvíkarvegurin verður 
latið upp. Har verður há­
tíðarhald við tøðum og 
tónleiki. Tey yngru fólkini, 
sum hava skipað fyri 1000 

ára føðingardegnum, hava 
samstarvað við kommununa 
og Landssverk um at hava 
hátíðarhaldið tann dagin.

Tað verður óivað stuttligt 
fyri tey tilkomnu systkinini 
at uppliva, at heimbygdin 
fær nýggjan breiðan veg.

Eftir hátíðarhaldi fara 
tey tólv systkinini, makar 
og eftirkomarar í kjallaran 
á Fríðrikskirkjuni at eta 
døgurða. Har verða Jógvan 
Fríðriksson, bispur og umboð 
fyri kommununa og lands­
stýrið við.

Onkur sangur er yrktur 
til høvi.

Felags fyri tey øll er, at 
teimum dámar væl at syngja, 
siga fyriskipararnir.

Góð systkin
Systkinini hava altíð verð 
røsk at fara í føðingardag 
hjá hvør øðrum, at fara 
til konfirmasjón hjá eftir­
komarum og so víðari.

Fyrstu ferð, tey øll savnað­
ust aftur, var fyri átta árum 
síðan. Tá fyltu tey 900 ár.

So hittust tey aftur í 2009, 
tá ið ein systir fylti 90 ár.

Rímiligt er okkurt ellis­
brekið farið at gera vart við 
seg, men sum heilt eru tey øll 
væl fyri.

Mistu tíðliga pápan
Foreldrini vóru Elsebeth 
Sofie Frederikke og Magnus 
Salomon.

Børnini eru Magnus Salo­
mon, føddur í 1920, Vensil, 
føddur í 1921, Sára Malena, 
fødd í 1923, Marin Frederikka, 
fødd í 1924, Arnholt Sofus 
Reinhert, føddur í 1925, Carl 
Sivar Lenny, føddur í 1928, 
Elly Frederikka, fødd í 1930, 
Ansgar Tummas Jaspur, 
føddur í 1932, Jógvan Harry 
Sofus, føddur í 1933, Mary El­
ina, fødd í 1936 og Arne Karst­

Eldri enn Metusalem
12 systkin úr Rituvík koma 
saman í morgin, tí um stutta tíð 
fylla tey samanlagt 1000 ár

Her eru øll systkinini avmyndað 
fyri nøkrum árum síðan, tá ið tey 
hittust í einum føðingardegi

Henda myndin av systkjununum fyrst í krígsárunum


